
GOVERNMENT is ensuring that children don’t have to cross dangerous 
rivers to get to school.   

Bridge brings relief  
for KZN learners

Nomfundo Mcetywa 

Facing crocodiles 
a n d  p o s s i b l y 
drowning while 

crossing UThukela Riv-

er to get to school is no 
longer a reality for learn-
ers in KwaDukuza and 
KwaMaphumulo.

This after the KwaZu-
lu-Natal Department of 
Transport built two bridges 

which cross the UThukela 
River.

The Nyakana UThukela 
River Bridge, which cost 
R89.5 million to build 
serves the Mankenganeni 
community which is locat-

ed on the northern side of 
the river. 

The bridge links the Um-
lalazi and KwaDukuza 
local municipalities 

  KZN MEC for Transport, Community Safety and Liaison Mxolisi Kaunda with local learners who now arrive on time for school.

Nelson Mandela

“Education is the most  
powerful weapon which you  

can use to change the world.”

Afrika Tshipembe ḽi na mushumo wa u funza vhaswa

Vho More Matshediso

Minisṱa wa Pfunzo 
ya Nṱha na Vhu- 
p f u m b u d z i  V h o 

Naledi Pandor vha ri Afrika 
Tshipembe ḽi a kona u swikele-
la thikhedzo ya masheleni kha 
vhana vha miṱa i shayaho na 
ine ya hola masheleni maṱuku 
vhane vha khou dzhena yuni-
vesithi na Kholidzhini dza 
Mishumo ya Zwanḓa (TVET) 
nga 2018.

Minisṱa Vho Pandor vho ri ndi 
mushumo wa shango u tikedza 
miṱa i shayaho na vhane vha sa 
kone u ḓiitela. 

Vho vha vha tshi khou amba 
kha mushumo wa u ḓivhadza 
vhoramafhungo he vha bvisela 
khagala maano a u ṋekedza 
pfunzo dza mahala kha zwii- 

miswa zwa nṱha zwa pfunzo 
zwa Afrika Tshipembe.

Minisṱa Vho Pandor vho khwa- 
ṱhisedza zwa uri muvhuso wo 
vhetshela thungo mashelelni 
nyengedzedzwa a R7.166 biḽioni 
u lambedza pfunzo ya vhana vha 
bvaho kha miṱa i shayaho na ine 
ya hola masheleni maṱuku vhane 
vha khou dzhena yunivesithi na 
Kholidzhini dza Mishumo ya 
Zwanḓa (TVET) ṋaṅwaha.

Minisṱa Vho Pandor vho khwa- 
ṱhisedza uri R4.581 biḽioni yo 
vhetshelwa thungo u itela ma-
tshudeni vha yunivesithi vhane 
vha swikelela ṱhoḓea nahone 
R2.585 biḽioni ndi ya matshudeni 
vha khoḽidzhi dza TVET.

Nga 2017 muvhuso wo 
ḓivhadza uri pfunzo dza nṱha 
dzi ḓo vha dza mahala kha ma-
tshudeni vha shayaho na vhane 

vha bva miṱani ine miholo ya 
ṅwaha yo ṱanganyiswa ya vha  
fhasi ha R350 000.

Matshudeni vha thusiwa nga 
kha tshikimu tsha  bazari yo 
engedzedzwaho ine dzhena 
vhudzuloni ha tshikimu tsha 
bazari i sa badeliho zwoṱhe tshe 
tsha ṋekedzwa nga  Tshikimu  
tsha Thikhedzo ya Masheleni 
kha Matshudeni tsha Lushaka 
(NSFAS).  

“Mukovhe wa mutheo u 
yaho kha NSFAS wa u tikedza 
matshudeni vha shayaho na 
vha bvaho kha miṱa  i holaho 
masheleni maṱuku vhane vha 
vha yunivesithi na TVET u ḓo 
engedzwa u bva kha R9.849 
biḽioni  nga 2017/18 u ya kha 
R35.321 biḽioni nga 2020/21.

“Hezwi zwi amba uri hu  na 
ṱhoḓea ya u khwiṋifhadza 
kushumele na mveledziso ya 
sisteme kha NSFAS.  Ngauralo, 
ro kovhela masheleni a lingana-
ho R105 miḽioni a u engedzedza 
kha Muhanga wa Masheleni 
o Shumiswaho wa Themo ya 
Vhukati u tikedza NSFAS uri 
i khwaṱhise na u engedzedza 

maanḓa a ndaulo ayo,” Minisṱa 
vho ralo.

Matshudeni vhane vha swike-
lela thoḓea, kha miṅwaha yoṱhe 
ya ngudo, vho ḓiṅwaliselaho 
u wana ṱhanziela dza lushaka 
(mishumo ya zwanḓa) na mbeka-
nyamushumo dza Report 191 – 
kha dzi khoḽidzhi dza TVET dza 
muvhuso – vha ḓo wana bazari 
ya u badela mbadelo dza ngudo 
na dzibugu. 

 Nyengedzedzo ya ndambedzo 
ya 2018/19 i ḓo khwaṱhisedza 
uri matshudeni vha 458 875 vha 
wana bazari.

Matshudeni vha khoḽidzhi dza 
TVET vha angenyelwaho kha  
50 480, vhane vha swikelela 
ṱhoḓea dza u endedzwa, vhud-
zulo na zwiḽiwa, na vhone vha 
ḓo wana thikhedzo; ngeno hu uri 
vhaṅwe vha 82 600 vha ḓo wana 
masheleni a u badela vhuendi ha 
u ya na u vhuya zwikoloni.

Minisṱa vha ri  mukovhe wa 
ndambedzo ntswa u lavhelelwa 
u thusa  kha zwikhala zwi anga- 
nyelwaho kha 83 200 kha  zwa 
208 000 (40  phesenthe) zwa ma-
tshudeni vhaswa vho thomaho  
yunivesithi nga 2018. v  

Muhasho wa zwa Muno wo khwaṱhisedza u lwa na miduba
AFRIKA TSHIPEMBE ḽi ḓo kona u ḓiphiṋa nga tshumelo yo dzudzanyeaho nahone ya u 
ṱavhanya dziofisini dza  zwa Muno hu si kale.

MUVHUSO U KHOU bveledzisa 
kha phulufhedziso dzawo dza u vhona 
uri pfunzo dza nṱha ndi dza mahala 
kha matshudeni vhane vha swikelela 
ṱhoḓea.

NYANGAREDZO

“Ro ḓiimisela 
u ita nga hune 
ra nga kona u 

kunda kha nndwa 
ya u lwisana na 

miduba, naho hu 
na khaedu dza 
zwiimiswa na 

dziṅwe thaidzo-
vho.”

Vho More Matshediso

Muhasho wa zwa Muno 
u khou vhea maga a 
u khwaṱhisedza uri 

vhadzulapo a vha fhedzi tshi- 
fhinga tshilapfu vha kha midu-
ba.

U ya nga ha Minisṱa wa Muhasho 
wa zwa Muno Vho Malusi Gigaba, 
miduba milapfu yo vha i khou 
vhangwa nga u vha na vhathu 
vhanzhi vhane vha ṱoḓa thuso, tshi-
khala tshiṱuku tsha hune vhathu 
vha lindela u thuswa vhe hone, 
thaidzo dza vhurangaphanḓa na 
u vala ha ofisi nga Migivhela.

U tandulula thaidzo, muhasho 
u khou sengulusa tshikhala tsha 
hune zwifhaṱo zwavho zwa vha 
hone uri vha kone u vhona uri ndi 
ngafhi hune  vha tea u khwiṋi- 
fhadza tshumelo.

“Ri ḓo thoma na ṱhoḓisiso ya u 
fushea ha vhathu, ri ite uri hune 
vhathusiwa vha founela hone hu 
vha hu tshi khou shuma zwavhuḓi, 
ri wane thandululo ya  vhathu 
vhane vha swika vha songo lavhe-
lelwa khathihi na tshikhala tshine 
vhathu vha lindela u thuswa vhe 
hone, na khonadzeo ya sisteme ya 

u shuma nga dzishifithi, u lugisa 
sisteme i sa shumiho zwavhuḓi, 
u engedza madalo a songo ḓivha- 
dzwaho a vhalanguli vhahulwane 
kha ofisi dzashu, ri khwiṋifhadze 
kushumele na nyambedzano na 
vhathusiwa,” Minisṱa vho khwa- 
ṱhisedza.

Nzudzanyo idzi dzi ḓo itwa sa 
– vhudzheneleli ha tshifhinga tshi- 
pfufhi-, tsha vhukati – tshilapfu.

Minisṱa vho ṱalutshedza uri 
thaidzo idzi a dzi nga ḓo tandu-

lulwa nga u ṱavhanya nahone vha 
humbela  vhadzulapo uri vha sa 
fheli mbilu musi muhasho u tshi 
khou shumana na ayo maga.

“Ro ḓiimisela u ita nga hune ra 
nga kona u kunda kha nndwa ya 
u lwisana na miduba, naho hu na 
khaedu dza zwiimiswa na dziṅwe 
thaidzovho.” Vho ralo Minisṱa Vho 
Gigaba.

Phanḓa ha nḓivhadzo ya pulane 
ya maitele , muhasho wo thoma 
muvhigo wa u ṱoḓisisa  u itela u 
ḓivha uri vha nga tandulula hani 
thaidzo dza miduba khathihi na u 
ḓisa tshumelo ya khwiṋe.

Muvhigo wo amba nga ha si-
steme dzi songo dzudzanyeaho, 
maitele a kushumele  a sa tshi- 

mbiliho zwavhuḓi na nḓila dza 
vhudavhidzani dzi songo dzudza-
nyeaho dzine dza sia vhathu vha 
no ṱoḓa thuso vha songo fushea na 
miduba milapfu.

U ya nga Minisṱa, zwiitisi zwi 
tevhelaho ndi zwone zwi ṋaṋisaho 
thaidzo:
■ Vhulanguli vhu si havhuḓi kha 

dziṅwe dza dziofisi 
■ Vhashumi vha sa shumi 

zwavhuḓi 
■ U shaea ha sisteme ya matholele 
■ Miduba i sa langulwi zwavhuḓi
■ Sisteme ine ya khou shumiswa 

ine ya langwa nga vhathu na ine 
ya tou ḓilanga. 

■ Khovhekanyo i sa linganiho 
ya dziofisi zwi tshi bva kha 

tshivhalo tsha vhathu vhuponi 
honoho 

■ U sa ambedzana zwavhuḓi 
malugana na u imiswa ha basa 
dza  kale. 

■ Tswayo dzi songo dzudzanyea-
ho ofisini.

Hu na ofisi dza zwa Muno dza 184 
dzine dza ṋekedza tshumelo hu si 
na u lindela na dza 411 dzine dza 
tou kuvhanganya zwidodombe- 
dzwa shango nga vhuphara.

Ofisi dza 184 fhedzi ndi dzone 
dzine dza shumana na khumbelo 
dza basa dza khadi na phasipoto. 

Muhasho u khou vusuludza 
zwiimiswa zwa thendeleki zwa 
78 nahone vha na fulufhelo ḽa uri 
zwi ḓo shuma  u mona na Afrika 
Tshipembe nga vhuphara kha 
tshipiḓa tsha vhuvhili tsha 2018. v  

U bva tshe ha thoma u 
ṋekedzwa basa dza khadi 
nga 2013, ofisi dza zwa 
Muno dzo no ṋekedza  
khadi dza miḽioni dza ṱahe.

Vho vha vha tshi zwi 
ḓivha? 

  Mufarisa Minisṱa wa Pfunzo ya Nṱha na Vhugudisi, Vho Buti 
Manamela vha na Minisṱa Vho Naledi Pandor na Mudzulatshidulo 
wa NSFAS, Vho Sizwe Nxasana.

 Minista wa zwa Muno Vho Malusi Gigaba vha ri muhasho 
wavho u ḓo thoma u shumisa pulane ya u fhelisa miduba milapfu.


